
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

MAJBURIYATLAR HISOBINI 
TAKOMILLASHTIRISHDA HISOB SIYOSATINING 
AMALIY AHAMIYATI
Uzoqova Feruza Baraka qizi 
TDAU “Buxgalteriya hisobi, tahlil va audit” 
kafedrasi assistenti
Orcid -0009-0004-9227-0469

Annotatsiya. Mаskur mаqolаdа moliyаviy hisobotning xаlqаro stаndаrtlаri (mhxs) bo‘yichа hisob siyosatining o‘zigа xos 
xususiyаtlаri ochib berilgаn. Shuningdek, majburiyatlar hisobini takomillashtirishda hisob siyosatining amaliy ahamiyati 
ochib berilgan. Mаvzugа tааluqli bo‘lgаn xаlqаro buxgаlteriyа hisobigа oid normаtiv hujjаtlаr, mаvzu doirаsidа iqtisodchi 
olimlаrning izlаnishlаri tаdqiq etilgаn vа xulosа vа tаkliflаr ishlаb chiqilgаn.

Kalit so‘zlar: hisob siyosati, majburiyatlar hisobi, MHXS, BHXS, hisob baholari, retrospektiv, perspektiv.
Abstract. The article reveals the specific features of accounting policies in accordance with international financial 
reporting standards (IFRS). The practical significance of accounting policies in improving liability accounting is also 
revealed. Relevant normative documents on international accounting, research by economists in this area are studied, 
and conclusions and proposals are developed.

Keywords: accounting policies, liability accounting, IFRS, IFRS, accounting estimates, retrospective, prospective.
Аннотация. В статье раскрываются специфические особенности учетной политики в соответствии с 
международными стандартами финансовой отчетности (МСФО). Также рассматривается практическое значение 
учетной политики в совершенствовании учета обязательств. Изучаются соответствующие нормативные документы 
по международному учету, исследования экономистов в этой области, формулируются выводы и предложения.

Ключевые слова: Учетная политика, учет обязательств, МСФО, МСФО, бухгалтерские оценки, ретроспективный, 
перспективный.

K I R I S H
Raqamli iqtisodiyot sharoitida har bir xo‘jalik yurituvchi subyektning barqaror rivojlanishida uning moliyaviy 

holati ko‘rsatkichlarini ishonchli va haqqoniy qiymatda aniqlash muhim vosita bo‘lib hisoblanadi. Chunki, xo‘jalik 
yurituvchi subyekt barqaror rivojlanish bo‘yicha strategik rejalar tuzishda birinchi navbatda moliyaviy holati 
ko‘rsatkichlaridan foydalanadi. Moliyaviy holat ko‘rsatgichlarida majburiyatlar bilan bog‘liq hisob kitoblaring 
ham o‘rni beqiyosdir. Shuning uchun xo‘jalik yurituvchi subyekt majburiyatlar hisobini to‘g‘ri yuritishda katta 
ahamiyat berishi lozim. Xo‘jalik yurituvchi subyektning mavjud moliyaviy resurslari va ularni vujudga kelish 
manbasi bo‘lgan qarz va majburiyatlari to‘g‘risidagi axborot tashqi va ichki foydalanuvchilar uchun strategik 
qarorlar qabul qilishda asosiy axborot sifatida xizmat qiladi.

Shuningdek, buxgalteriya hisobi hizmatining moliyaviy hisobotida majburiyatlar alohida ahamiyatga 
ega bo‘lib, ular xo‘jalik yurituvchi subyektning mavjud qarzdorlik darajasiin, moliyaviy barqarorligini va to‘lov 
qobiliyatini ko‘rsatib beradi. Ayniqsa, aksiyadorlar, investorlar va kreditorlar uchun majburiyatlar hisobining 
shaffofligi korxonaning ishonchlilik darajasini belgilovchi muhim omillardan biri bo‘lib hisoblanadi. Shularni 
inobatga olgan holda, majburiyatlar hisobini to‘g‘ri yuritish, tan olish, baholash va hisobotlarda aks ettirish 
masalalari buxgalteriya hisobi tizimida ustuvor vazifalardan biri bo‘lib hisoblanadi.

Umuman olganda, majburiyatlar hisobini to‘g‘ri tashkil etishda normativ huquqiy xujjatlar bilan birga 
korxonaning hisob siyosati ham asosiy o‘rin tutadi. Chunki, hisob siyosati xo‘jalik yurituvchi subyektning 
buxgalteriya hisobini tashkil etishdagi tamoyillari, usullari va yondashuvlarining yig‘indisi bo‘lib hisoblanadi. 
Hisob siyosati nafaqat buxgalteriya hisobini yuritishning, balki moliyaviy boshqaruv strategiyasini ham belgilab 
beruvchi ichki xujjat bo‘lib hisoblanadi. Har bir xo‘jalik yurituvhi subyektda hisob siyosatining mavjudligi 
majburiyatlar hisobini yuritishda bir xillikni, izchillikni va shaffoflikni ta’minlaydigan asos bo‘lib hisoblanadi.



M U H A N D I S L I K  VA  I Q T I S O D I Y O T

1383

2025-yil, dekabr.  № 12-son

M A V Z U G A  O I D  A D A B I Y O T L A R  T A H L I L I
Hisob siyosatining mavjudligi va unda belgilangan tamoyillarga rioya qilinishi natijasida buxgalteriya hisobi 

tizimida shaffoflikka aniqllik erilishini umuman olganda hisob siyosati xo‘jalik yurituvchi subyektining moliyaviy 
xo‘jalik faoliyatida juda muhim vosita ekanligi bo‘yicha ko‘plab xorijiy va mahalliy olimlar ilmiy tadqiqotlar olib 
borganlar. Jumladan:

Iqtisodchi olim R.D.Dusmuratov fikriga ko‘ra “Hisob siyosatining asosiy vazifasi – xo‘jalik yurituvchi 
subyekt faoliyatini yuqori darajada obyektiv aks ettirish, uning faoliyatini samarali boshqarish maqsadida 
to‘liq va ishonchli axborotlarni shakllantirishdan iboratdir. Xo‘jalik yurituvchi subyektlarda hisob siyosati 
joriy etish natijasida quyidagi natijalarga erishishi lozim: xo‘jalik faoliyatining barcha faktlarini buxgalteriya 
hisobida to‘liq aks ettiradi, xo‘jalik faoliyati faktlarini buxgalteriya hisobi va moliyaviy hisobotda o‘z vaqtida aks 
ettiradi, ehtiyotkorlik tamoyiliga muvofiq mumkin bo‘lgan daromadlar va aktivlarga qaraganda xarajatlar va 
majburiyatlarni buxgalteriya hisobida tan olishga tayyor turish, yashirin rezervlar yaratilishiga yo‘l qo‘ymasdan 
faoliyat yuritadi, xo‘jalik faoliyati faktlarini nafaqat ularning huquqiy shaklidan kelib chiqqan  holda,  balki  
iqtisodiy  mazmuni  va  xo‘jalik  yuritish  sharoitlaridan kelib chiqqan holda buxgalteriya hisobida aks ettiradi” 
deb o‘z fikrlarni bayon etadi[4]. Ushbu olim fikrlaridan ko‘rish mumkini, xo‘jalik yuiruvchi subyekt hisob siyosati 
orqali buxgalteriya hisobi tashkil etishdagi asosiy tamoyillarni amaliy jihatda qo‘llash imkonini yaratadi.

Iqtisodchi olima N.B.Abdusalomova  fikriga ko‘ra “Buхgаltеriya hisоbini tаrtibgа sоlаdigаn аsоsiy ichki 
hujjаt kоrхоnа hisоb siyosаti hisоblаnаdi. Kоrхоnlаrdа hisоb siyosаtini ishlаb chiqishgа kоrхоnаning mulk-
chilik vа хo‘jаlik  yuritish shаkli, fаоliyat  turi,  mаkrоiqtisоdiyotning qаysi tаrmоg‘igа tеgishli ekаnligi, sоliq 
tizimi, ishlаb chiqarish hаjmi, hisоb хоdimlаrining mаlаkаsi vа bоshqа оmillаr tа’sir qilаdi”[5]. Ushbu olimning 
fikrlaridan ko‘rish mumkinki, xo‘jalik yurituvchi subyektlarda hisоb siyosаti mоliyaviy hisоbоtni tаyyorlаsh vа 
tuzish uchun fоydаlаnаdigаn mахsus tаmоyillаr, konvensiyalаr, tаrtib vа аmаliy yondаshuvlаrni ifоdаlаshi aniq 
namoyon bo‘ladi.

Yana bir iqtisodchi olim F.T.Abduvaxidov ilmiy tadqiqotlariga ko‘ra “Xo‘jalik yurituvchi subyektlarning hisob 
siyosatiga bo‘lgan ehtiyoji faqat bozor iqtisodiyoti sharoitidagina vujudga keladi. Chunki bozor iqtisodiyotida 
davlat erkin faoliyat olib borayotgan barcha xo‘jalik subyektlariga bir xil hisob yuritishning tizimini yozib berish 
bir tomondan mumkin bo‘lmasa, ikkinchi tomondan esa, har bir tadbirkor faoliyatiga alohida hisob tizimini 
yozib berish imkoniyati ham yo‘q. Shuning uchun ham u yoki bu operatsiyalarning buxgalteriya hisobida aks 
ettirish qoidalari va tamoyillarini ishlab chiqish har bir xo‘jalik yurituvchi subyektning vazifasi hisoblanadi. Faqat 
tegishli davlat organlari hisob siyosatini shakllantirish uchun barcha shart-sharoitlarni yaratishlari zarur” deb 
fikrlaydi[6]. Ushbu olimning fikrlaridan idrok etish mumkinki, hisob siyosatni shakllantirish faqatgina o‘z maqsadi 
uchun korxona tomonidan ishlab chiqiladi, hisob siyosatni shakllantirish bo‘yicha tartib qoidalar esa hukumat 
tomonidan ishlab chiqiladi.

Xorijiy iqtisodchi olim P.Mihaela fikriga ko‘ra “Hisob siyosati - bu moliyaviy hisobotlarni tuzish va taqdim 
etishda korxona tomonidan qabul qilingan o‘ziga xos tamoyillar, asoslar, qoidalar va amaliyotlardir. Buxgalteriya 
hisobida mavjud bo‘lgan usullar masalani hal qilish uchun bir nechta siyosatdan foydalanishni anglatadi. Demak, 
“usul” deyilganda  tanlovni bildiradi. Hisob siyosatini tanlashning maqsadlari korxonaning moliyaviy hisoboti va 
faoliyati to‘g‘risida to‘g‘ri va adolatli nuqtai nazarni taqdim etish zarurati bilan belgilanadi. Buxgalteriya hisobi 
tashkil etish bo‘yicha ma’sul organlar tomonidan ruxsat etilgan moslashuvchanlik kontekstida ruxsat etilganlar 
orasidan kompaniya tomonidan qo‘llanilishi lozim bo‘lgan buxgalteriya usullarini tanlash kompaniyaning 
moliyaviy holati va faoliyatini taqdim etishda juda muhim omil bo‘ladi [7].

Rus olimlarida S.Kulikov “Hisob siyosati nafaqat xo‘jalik hisobini yuritishning kompleks mexanizmi, 
balki tashkilot faoliyatini samarodorligiga qaratilgan boshqaruv qarorlarini qabul qilish uchun zarur bo‘lgan 
buxgalteriya hisobi ma’lumotlari oqimini yaratuvchi nazorat mexanizmidir” [8]. Ya’ni olim, hisob siyosatining 
ekspert bahosi moliyaviy hisobotlarni buzib ko‘rsatmasdan tashkilotning moliyaviy holatini aniqlash uchun asos 
vazifani ham bajaradi deb fikrlaydi.

T A D Q I Q O T  M E T O D O L O G I YA S I
tadqiqot jarayonida mantiqiy tahlil, qiyosiy taqqoslash, induksiya va deduksiya usullaridan foydalanildi. 

milliy me’yoriy-huquqiy hujjatlar va mhxs talablari o‘zaro solishtirilib, majburiyatlar hisobini takomillashtirishda 
hisob siyosatining amaliy ahamiyati iqtisodiy mazmuni tizimli yondashuv asosida ochib berildi.

T A H L I L  V A  N A T I J A L A R
So‘nggi yillarda O‘zbekiston Respublikasida ham buxgalteriya hisobi tizimi xalqaro standartlarga 

uyg‘unlashmoqda. Xususan, Moliyaviy hisobotning xalqaro standartlariga o‘tish jarayoni jadallashtirish 
hukumat darajasidagi dolzarb vazifa bo‘lmoqda. Albatta. bu o‘z navbatida hisob siyosatining amaliy ahamiyatini 

yanada kuchaytirmoqda, chunki korxonalar majburiyatlarni nafaqat milliy qonunchilik asosida, balki xalqaro 
me’zonlarga muvofiq yuritishlari zarur bo‘lib qolmoqda.

Xalqaro hisob darajadagi hisob siyosatidagi o‘zgarishlarni, hisob baholaridagi o‘zgarishlarni va xatolarni 
tuzatishni hisobga olish tartibi va yoritib berish bilan birgalikda, hisob siyosatini tanlash va o‘zgartirish 
mezonlarini belgilab berish maqsadida 8-son “Hisob siyosati, hisob baholaridagi o‘zgarishlar va xatolar” nomli 
Buxgalteriya hisobining xalqaro standarti (BHXS) qabul qilingan1. Ushbu standart moliyaviy hisobotining 
o‘rinliligini va ishonchliligini hamda oldingi hisobot davrlarining va boshqa tashkilotlarning moliyaviy hisoboti 
bilan qiyoslanuvchanligini oshirishga hizmat qiladi.

Ushbu standartda asosiy ikki tushuncha “hisob siyosati” va “hisob baholaridagi o‘zgarishlar” bo‘lib 
quyidagicha ta’riflanadi (1-rasm):

1-rasm. “Hisob siyosati” va “hisob baholaridagi o‘zgarishlar”larning asosiy farqli jihati2

8-son BHXS “Hisob siyosati, hisob baholaridagi o‘zgarishlar va xatolar” talablari bo‘yicha hisob siyosatidagi 
o‘zgarishlar yangi hisob siyosatini operatsiyalar, boshqa hodisalar va holatlarga nisbatan qo‘llashda, ushbu 
hisob siyosatini har doim qo‘llangandek qo‘llash ya’ni retrospektiv qo‘llash usuli oraqli amalga oshiriladi. Misol 
uchun hisob siyosatida boshlang‘ich qiymat modelidan haqqoniy qiymat modeliga o‘zgartirish bo‘lganda, 
moliyaviy sarflarni kapitallashtirishni to‘xtatib, bevosita foyda yoki zarar sifatida tan olishni boshlanganda, 
zaxiralar hisobini o‘rtacha tortilgan qiymat usulidan FIFO(First in, First out – Birinchi kirim, birinchi chiqim usuli)
ga o‘zgartirilganda va boshqa holatlarda retrospektiv qo‘llash usuli qo‘llaniladi3.

Hisob baholaridagi o‘zgarishlarni hisobga olish esa hisob siyosati o‘zgargan sanadan keyin sodir 
bo‘ladigan operatsiyalar, boshqa hodisalar va holatlarga nisbatan yangi hisob siyosatini qo‘llanishi va hisob 
baholaridagi o‘zgarishlar ta’sirini ushbu baholar ta’sir ko‘rsatadigan joriy va kelgusi davrlarda tan olinishi tarzida 
ya’ni perspektiv qo‘llash usuli orqali amalga oshiriladi. Misol xo‘jalik yurituvchi hsiob siyosati bo‘yicha umidsiz 
qarzlar bo‘yicha rezerv ya’ni baholangan majburiyat summasi o‘zgarganda, kafolatlar bo‘yicha majburiyatining 
o‘zgarishi, asosiy vositalar va nomoddiy aktivlarga eskirish hisoblash usullari o‘zgarganda va boshqa 
amaliyotlarda perspektiv qo‘llash usuli qo‘llaniladi.

Xalqaro standartlardan ko‘rish mumkinki, hisob siyosati xo‘jalik yurituvchi subyekt rahbari va buxgalteri 
o‘rtasidagi munosabatlarda ham muhim rol o‘ynaydi. Chunki rahbar strategik qarorlarni qabul qilishda 
buxgalterning tayyorlagan moliyaviy hisobotlariga tayanadi, buxgalter esa hisob siyosatida belgilangan qoidalar 
asosida hisob yuritadi. Buxgalter hisob siyosati bo‘yicha umidsiz qarzlar bo‘yicha rezerv ya’ni baholangan 
majburiyatlarni va kafolatlar bo‘yicha majburiyatining hisobini yuritishda aniq tartib qoida asosida yuritilmasa 

1	 O‘zbekiston Respublikasi moliya vazirining 2022 yil 10 noyabrdagi 61-son buyrug‘iga 5-ILOVA 8-son Buxgalteriya hisobining xalqaro 
standarti “Hisob siyosati, hisob baholaridagi o‘zgarishlar va xatolar”. Manba https://lex.uz/docs/6312360.

2	 Muallif ishlanmasi
3	 O‘zbekiston Respublikasi moliya vazirining 2022 yil 10 noyabrdagi 61-son buyrug‘iga 5-ILOVA 8-son Buxgalteriya hisobining xalqaro 

standarti “Hisob siyosati, hisob baholaridagi o‘zgarishlar va xatolar”. Manba https://lex.uz/docs/6312360.

va bu jarayonda izchillik, aniqlik va qonunchilikka rioya qilinmasa xo‘jalik yurituvchi subyektning moliyaviy 
barqarorligiga jiddiy ta’sir ko‘rsatadi.

Shularni inboatga olgan holda majburiyatlar hisobini tashkil etishda hisob siyosatining amaliy ahamiyati 
yanada oshirish maqsadida xo‘jalik yurituvchi subyketning hisob siyosatida majburiyatlarni hisobga olishda 
quyidagi asosiy vazifalarni bajarilishi maqsadga muvofiq (2-rasm).

 Hisob siyosatida majburiyatlar hisob tashkil etishning asosiy 
amaliy vazifalari 

Majburiyatlarni qachon va qanday sharoitlarda tan olishni belgilash 

Moliyaviy shaffoflik va taqqoslanuvchanlikni ta’minlash 

Majburiyatlarni dastlabki va keyingi baholash usullarini aniqlash 

Qisqa va uzoq muddatli majburiyatlarni ajratish mezonlarini 
ko‘rsatish 

Moliyaviy hisobotlarda majburiyatlarni aks ettirish tartibini 
belgilash 

Moliyaviy hisobot izohlarida majburiyatlar bilan bog’liq 
ma’lumotlarni yoritib berish tartibini belgilash 

2-rasm. Majburiyatlar hisobini tashkil etishda hisob siyosatining amaliy ahamiyati4

Amaliy jihatdan hisob siyosatida majburiyatlar hisobini tashkil etish bo‘yicha 2-rasmda ko‘rsatilgan 
vazifalarni aniq belgilash xo‘jalik yurituvchi subyektning moliyaviy barqarorligini oshirish bilan bir qatrda tashqi 
manfaatdor tomonlarga ishonchli axborot beradi, qarz majburiyatlarni boshqarish va samarali investitsiya jalb 
etishda muhim vosita bo‘lib hisoblanadi.

Majburiyatlarni qachon va qanday sharoitlarda tan olishni belgilash oraqali amaliy jihatdan xo‘jalik yurituvchi 
subyektda majburiyatning paydo bo‘lish vaqtini aniqlash imkonini beradi. To‘lov majburiyati kechiktirilmasdan, 
o‘z vaqtida qayd etilsa, qarzdorlikni boshqarish, moliyaviy barqarorlikni ta’minlash va kreditorlar bilan ishonchli 
munosabatlarni mustahkamlash mumkin bo‘ladi.

X U L O S A  V A  T A K L I L A R
Xulosa sifatida aytish mumkinki majburiyatlar hisobini yuritishda hisob siyosatining to‘g‘ri shakllantirish va 

samarali qo‘llanishi korxonaga nafaqat ichki boshqaruvni samarali tashkil etish, balki tashqi foydalanuvchilar 
oldida ham yuqori darajadagi ishonchlilikni ta’minlash imkonini yaratadi. Shuningdek, hisob siyosati korxonaning 
moliyaviy faoliyatida barqarorlikni ta’minlash vositasi sifatida ham qaraladi. Agar xo‘jalik yurituvchi subyekt 
majburiyatlarni hisobga olishda aniq qoidalar ishlab chiqilmagan bo‘lsa, hisobotlarda chalkashliklar yuzaga 
kelishi, investor va kreditorlarda ishonchsizlik paydo bo‘lishi mumkin. Shu sababli hisob siyosati faqatgina 
buxgalteriya xodimlari uchun emas, balki subyekt mulkdori, rahbarlari va tashqi manfaatdor tomonlar uchun 
ham muhim hujjat hisoblanadi. Bugungi kunda bozor iqtisodiyoti sharoitida xo‘jalik yurituvchi subyektlar o‘z 
faoliyatini raqobatbardosh va shaffof yuritishi muhimdir. Ushbu jarayonda moliyaviy hisobotning xalqaro 
standartlaridan foydalanish dolzarb masalalardan biridir. MHXS talablarida majburiyatlarni tan olishda faqat 
normative-huquqiy jihatni emas, balki iqtisodiy mazmunni ham hisobga olishni talab qilinishi ma’lum. Masalan, 
ijara shartnomalarini moliyaviy yoki operatsion sifatida ajratish yoki kechiktirilgan soliq majburiyatlarini hisobga 
olish, baholangan majburiyatlarni va kafolatlar bo‘yicha majburiyatlarni shakllantirish jarayonlari aynan 
hisob siyosati orqali belgilab olinadi. Shularni inobatga olganda majburiyatlar hisobini tashkil etishda hisob 
siyosatining amaliy ahamiyati muhim va zarurdir.

4	  Muallif ishlanmasi

